
條目： 

《阿惟越致遮經》[之二] 

內容： 

1、文殊師利去他方集眾。 

2、佛說信法、堅法、八人、須陀洹、斯陀含、阿那含、阿羅漢、聲聞、辟支佛之密

語。 

3、文殊說：五無間業，五欲功德，邪見具足遠離正見，害眾生命，已逮菩提，無餘涅

槃之密語， 

  不住菩提，無遠離想之密語。 

我是如來，我是世尊，我是佛之密語。 

  1、依平等空義，解說密語。  （密意 2.(四‧272 上)(273 中)） 

  2、「若有聞我(釋迦)名者，必不退轉阿耨多羅三藐三菩提，亦是諸佛法應如是。所以

者何？一切諸佛法皆等故。」2.(四‧274 下) 

  3、文殊說：「如來昔者從我聞說是經，發菩提心。」2.(六‧283 中) 

4、「常住真妙身」2.(二‧261 中) 餘二本不同。 

  5、「若於此土，二十億百千那由他劫種諸善根，不如彼(娑訶)佛世界，以一食頃說諸

波羅蜜，教一眾生，受三自歸，奉持五戒，遠離聲聞心，」──穢土勝於淨土

(一‧255 上) 

  「金剛句法」(四‧272 下) 餘無。 

 

出處： 

1、文殊師利去他方集眾。 

※參見《佛說阿惟越致遮經》卷 1〈不退轉法輪品 1〉(CBETA, T09, no. 266, p. 198, c8-

p. 200, c24)。 

※參見《佛說廣博嚴淨不退轉輪經》卷 1 (CBETA, T09, no. 268, p. 257, a4-19)： 

爾時世尊，知文殊師利及十方諸佛所使菩薩摩訶薩，樂求法者專向一乘，已於先佛種

諸善根，為文殊師利之所守護無怯弱心，勤修精進求佛菩提，如是等眾安隱坐已。爾

時世尊告阿難：「汝往遍告祇陀林中諸比丘、比丘尼、優婆塞、優婆夷，使集聽法。」 

時尊者阿難詣諸比丘房而告之言：「諸大德！世尊今勅汝等來集聽法。」諸比丘言：



「大德阿難！我等先見此瑞，不能得往。」阿難言：「以何事故而不能往？」諸比丘

言：「我等見祇陀林中大水盈滿，其水澄清無諸擾濁，大光遍照，房舍園林悉不復現，

以是事故不能得往。」 

時尊者阿難，還至佛所白佛言：「彼諸比丘不能得來。所以者何？彼作是言：『我等見

是祇陀林中大水盈滿，其水澄清無諸擾濁，大光遍照，房舍園林悉不復現，以是事故

不能得來。』」」 

※參見《佛說廣博嚴淨不退轉輪經》卷 1(CBETA, T09, no. 268, p. 256, a2-16)： 

「彼佛世界無有女人，亦無聲聞、辟支佛乘，世界莊嚴皆如蓮華開敷遍身如來佛土，

菩薩莊嚴充滿其國亦復如是。彼國諸佛臍中皆出一大蓮花，文殊師利而坐其上，恭敬

供養現諸神變皆亦如上。南、西、北方、四維、上、下亦復如是，一一方面恒河沙諸

佛如來，文殊師利而現其前，彼諸世尊，皆說廣博嚴淨不退轉輪法。亦遣侍者菩薩摩

訶薩，此諸菩薩下蓮花臺，一心念佛合掌恭敬諮問彼佛：「云何名三乘？」亦欲因文殊

師利威神力往娑婆世界見釋迦牟尼佛聽受法教。文殊師利皆悉安慰，十方世界諸菩薩

摩訶薩：「我當共汝至娑婆世界，見釋迦牟尼佛。」如是時間於此娑婆世界閻浮提中夜

猶未曉。」 

2、佛說信法、堅法、八人、須陀洹、斯陀含、阿那含、阿羅漢、聲聞、辟支佛之密

語。 

※參見《佛說廣博嚴淨不退轉輪經》卷 2 (CBETA, T09, no. 268, p. 258, c20-p. 259, 

a14)： 

阿難白佛言：「以何因緣，世尊說堅信、堅法、八人、須陀洹、斯陀含、阿那含、阿羅

漢、聲聞、辟支佛耶？世尊！彼之所行是菩薩法耶？」 

佛告阿難：「如是，如是！彼所行者是菩薩法。所以者何？五濁眾生心樂小法不求大

乘，是故諸佛以方便力隨眾生性而為說法，以諸眾生多樂小法不堪大乘，如來以方便

力觀其深心，令發道意入佛智慧。阿難！如來以如是方便度諸眾生到安隱處，無為無

作離心數法，皆悉平等永滅苦樂，無有方所亦無住處，安隱寂靜無餘涅槃。」 

爾時世尊說是語已而便默然。時尊者阿難問文殊師利言：「以何因緣故如來默然？」 

文殊師利言：「尊者阿難！以諸眾生聞說是法少能信者，是故默然。世尊說微密之語，

唯我能了，今四部眾咸生此疑：『以何緣故，世尊說堅信法乃至聲聞、辟支佛耶？』今

此百千萬億那由他諸天，亦有百千萬億那由他諸菩薩摩訶薩，皆生疑心：『世尊何故說

堅信、堅法乃至聲聞、辟支佛乘？』以佛默然而不說此難信法故，諸河泉源小大諸水

湛然不流，空中諸鳥亭住不飛，日月不行，一切燈炬無復光照，一切眾生無有威光。

所以者何？世尊默然而不解說難信法故。」」 

3、文殊說：五無間業，五欲功德，邪見具足遠離正見，害眾生命，已逮菩提，無餘涅

槃之密語， 

※參見《佛說廣博嚴淨不退轉輪經》卷 4 (CBETA, T09, no. 268, p. 272, a19-c22)： 



文殊師利言：「無明能生生死，是故名母，斷無明故名為害母。父名不正思惟及以喜

愛，彼以永斷名為害父。以諸法不可壞，方便壞眾多想，亦壞諸行名為壞僧。應壞凡

夫法名阿羅漢，以不滅方便滅羅漢想名殺羅漢，以不滅方便滅如來想名出佛身血，如

是等想已斷已害畢竟無餘。阿難！以是事故，諸大德比丘作如是語：『我等今日具足成

就五無間業。』所以者何？於此法中不聚、不散、不減、不滿，是故名為五無間業滿

足成就。阿難當知！彼作是說：『我等今日滿足成就五欲功德』者，彼諸比丘於此五

欲，了知如夢、如幻、如熱時炎、如影、如響，彼於此智滿足成就，而於五欲無增無

減。所以者何？能知此法畢竟而無所有。以無所有故能如實知，而於彼法得如是忍，

故名滿足成就五欲功德。阿難！以是事故，彼諸比丘作如是說：『我等今日滿足成就五

欲功德。』阿難當知！彼作是說：『我等今日滿足成就邪見遠離正見』者，彼諸比丘知

諸法邪、見諸法邪。阿難！邪名有為諸法皆是虛妄，此虛妄法猶若虛空不增不減，亦

不住方亦無所屬。所以者何？離自性故。彼知是法皆悉平等，以平等故正見亦等，彼

已遠離如是等想。所以者何？若有等想有不等想，彼諸比丘無有等想及不等想。所以

者何？諸佛之法離一切想，彼於佛法通達無生，不得無生法。是故阿難！彼諸大德比

丘作如是語：『我等今日具足成就邪見遠離正見。』阿難當知！彼作是說：『我等今日

害多百千眾生命』者，阿難！彼諸比丘令此時會百千眾生諸天及人，知有為法皆悉如

幻、如影、如響，知此法故，離眾生想、離壽想、人想，離一切法想，以一切法不可

種方便種菩提善根。諸比丘、比丘尼、優婆塞、優婆夷，從諸比丘聞此密語，亦得離

眾生想、壽想、人想，不數數死。所以者何？若著眾生想、壽想、人想則數數死，彼

已遠離如是法故畢竟不生。是故阿難！彼諸比丘作如是說：『我等今日害多百千眾生命

根。』阿難當知！彼作是說：『我等今日已逮菩提，於無餘涅槃而般涅槃』者，阿難！

彼諸比丘，令此大眾百千萬億那由他諸天及人，即於今日得離煩惱得逮菩提。所以者

何？此諸大眾皆發阿耨多羅三藐三菩提心，而於今日聞說金剛句法，皆得無生法忍得

見菩提，以是事故而作是說：『我等今日逮得菩提，我等今日於無餘涅槃而般涅槃』

者，彼不斷煩惱不修佛法無餘煩惱。是故阿難！彼諸比丘作如是說：『我等今日已逮菩

提，於無餘涅槃界而般涅槃。』言今日者，阿難當知！即於此日不生亦無所生，故名

今日。(天竺正音不生與今日音同也)是故阿難！求菩薩乘若善男子、善女人發阿耨多羅

三藐三菩提心者，於一切法應當漸損，以不可得法發菩提心，於一切法是名為出離菩

提想，於一切法是名為入無餘涅槃而般涅槃。阿難！求菩薩乘族姓子，不應深著日

想，不應以日而生晝想。阿難！愚小之人以日為晝想，無黠慧故。所以者何？若令此

晝是真實、是堅牢、是常住者，應有積聚不應過去，唯應有晝不應有夜。阿難當知！

有晝夜想者此是凡小。是故阿難！求菩薩乘族姓子有深心者，為善知識所護，不應生

晝夜想。所以者何？求離一切想是菩提道故。」 

  不住菩提，無遠離想之密語。 

※參見《佛說廣博嚴淨不退轉輪經》卷 5 (CBETA, T09, no. 268, p. 275, c19-p. 277, 

a10)。 

我是如來，我是世尊，我是佛之密語。 



※參見《佛說廣博嚴淨不退轉輪經》卷 5 (CBETA, T09, no. 268, p. 277, b25-p. 279, 

c24)。 

  1、依平等空義，解說密語。  （密意 2.(四‧272 上)(273 中)） 

※參見《佛說廣博嚴淨不退轉輪經》卷 4 (CBETA, T09, no. 268, p. 272, a3-p. 273, c17)。 

  2、「若有聞我(釋迦)名者，必不退轉阿耨多羅三藐三菩提，亦是諸佛法應如是。所以

者何？一切諸佛法皆等故。」2.(四‧274 下) 

※參見《佛說廣博嚴淨不退轉輪經》卷 4 (CBETA, T09, no. 268, p. 274, c20-24)： 

爾時阿難白佛言：「世尊！為是諸佛本願之力？為是諸佛法應爾耶？」 

佛告阿難：「是我本願，若有聞我名者，必不退轉阿耨多羅三藐三菩提，亦是諸佛法應

如是。所以者何？一切諸佛法皆等故。」」 

  3、文殊說：「如來昔者從我聞說是經，發菩提心。」2.(六‧283 中) 

※參見《佛說廣博嚴淨不退轉輪經》卷 6 (CBETA, T09, no. 268, p. 283, b6-8)； 

爾時文殊師利法王子，欲令百千眾生所有善根轉明淨故，白佛言：「世尊！如來昔者從

我聞說是經發菩提心。」 

4、「常住真妙身」2.(二‧261 中) 餘二本不同。 

※參見《佛說廣博嚴淨不退轉輪經》卷 2 (CBETA, T09, no. 268, p. 261, a10-c28)。 

  5、「若於此土，二十億百千那由他劫種諸善根，不如彼(娑訶)佛世界，以一食頃說諸

波羅蜜，教一眾生，受三自歸，奉持五戒，遠離聲聞心，」──穢土勝於淨土

(一‧255 上) 

※參見《佛說廣博嚴淨不退轉輪經》卷 1 (CBETA, T09, no. 268, p. 255, a20-b6)： 

時二菩薩白佛言：「我等今者獲大善利不生彼國。」佛言：「善男子！莫作是言，應速

悔過。」時二菩薩白佛言：「世尊！我聞彼國說法甚難，乃無一念樂生彼國。何故悔

過？」佛言：「速捨此語，應當悔過。所以者何？若於此土二十億百千那由他劫種諸善

根，不如彼佛世界，以一食頃說諸波羅蜜，教一眾生，受三自歸，奉持五戒，遠離聲

聞心，如是菩薩所行甚難；何況以出家正法發菩提心而作饒益，如是菩薩倍為甚難功

德無量。所以者何？娑婆世界多穢惡故。」時二菩薩白佛言：「娑婆世界有何穢惡？」

佛告美音、妙音：「娑婆世界穢惡之事，以我神口盡汝壽量說不可盡。所以者何？彼土

眾生煩惱厚重，多行貪欲、瞋恚、愚癡，無量無邊諸不善法，我以佛智乃能具知。」 

  「金剛句法」(四‧272 下) 餘無。 

※參見《佛說廣博嚴淨不退轉輪經》卷 4 (CBETA, T09, no. 268, p. 272, a19-c22)： 

文殊師利言：「無明能生生死，是故名母，斷無明故名為害母。父名不正思惟及以喜

愛，彼以永斷名為害父。以諸法不可壞，方便壞眾多想，亦壞諸行名為壞僧。應壞凡

夫法名阿羅漢，以不滅方便滅羅漢想名殺羅漢，以不滅方便滅如來想名出佛身血，如



是等想已斷已害畢竟無餘。阿難！以是事故，諸大德比丘作如是語：『我等今日具足成

就五無間業。』所以者何？於此法中不聚、不散、不減、不滿，是故名為五無間業滿

足成就。阿難當知！彼作是說：『我等今日滿足成就五欲功德』者，彼諸比丘於此五

欲，了知如夢、如幻、如熱時炎、如影、如響，彼於此智滿足成就，而於五欲無增無

減。所以者何？能知此法畢竟而無所有。以無所有故能如實知，而於彼法得如是忍，

故名滿足成就五欲功德。阿難！以是事故，彼諸比丘作如是說：『我等今日滿足成就五

欲功德。』阿難當知！彼作是說：『我等今日滿足成就邪見遠離正見』者，彼諸比丘知

諸法邪、見諸法邪。阿難！邪名有為諸法皆是虛妄，此虛妄法猶若虛空不增不減，亦

不住方亦無所屬。所以者何？離自性故。彼知是法皆悉平等，以平等故正見亦等，彼

已遠離如是等想。所以者何？若有等想有不等想，彼諸比丘無有等想及不等想。所以

者何？諸佛之法離一切想，彼於佛法通達無生，不得無生法。是故阿難！彼諸大德比

丘作如是語：『我等今日具足成就邪見遠離正見。』阿難當知！彼作是說：『我等今日

害多百千眾生命』者，阿難！彼諸比丘令此時會百千眾生諸天及人，知有為法皆悉如

幻、如影、如響，知此法故，離眾生想、離壽想、人想，離一切法想，以一切法不可

種方便種菩提善根。諸比丘、比丘尼、優婆塞、優婆夷，從諸比丘聞此密語，亦得離

眾生想、壽想、人想，不數數死。所以者何？若著眾生想、壽想、人想則數數死，彼

已遠離如是法故畢竟不生。是故阿難！彼諸比丘作如是說：『我等今日害多百千眾生命

根。』阿難當知！彼作是說：『我等今日已逮菩提，於無餘涅槃而般涅槃』者，阿難！

彼諸比丘，令此大眾百千萬億那由他諸天及人，即於今日得離煩惱得逮菩提。所以者

何？此諸大眾皆發阿耨多羅三藐三菩提心，而於今日聞說金剛句法，皆得無生法忍得

見菩提，以是事故而作是說：『我等今日逮得菩提，我等今日於無餘涅槃而般涅槃』

者，彼不斷煩惱不修佛法無餘煩惱。是故阿難！彼諸比丘作如是說：『我等今日已逮菩

提，於無餘涅槃界而般涅槃。』言今日者，阿難當知！即於此日不生亦無所生，故名

今日。(天竺正音不生與今日音同也)是故阿難！求菩薩乘若善男子、善女人發阿耨多羅

三藐三菩提心者，於一切法應當漸損，以不可得法發菩提心，於一切法是名為出離菩

提想，於一切法是名為入無餘涅槃而般涅槃。阿難！求菩薩乘族姓子，不應深著日

想，不應以日而生晝想。阿難！愚小之人以日為晝想，無黠慧故。所以者何？若令此

晝是真實、是堅牢、是常住者，應有積聚不應過去，唯應有晝不應有夜。阿難當知！

有晝夜想者此是凡小。是故阿難！求菩薩乘族姓子有深心者，為善知識所護，不應生

晝夜想。所以者何？求離一切想是菩提道故。」 

 

條目： 

《法華三昧經》 

內容： 

法華三昧經 （9） 智嚴譯？ 

1、佛入法華三昧，眾不見佛。 



2、佛答女利行：二事、四事、三十六事。 

  法有八事行，教有六事除，人有六事散。 

3、利行說，法無男女。大人所行，在「普等」。 

4、大眾盡作沙門，盡受訣。──聲聞亦得不退轉。 

1、此經似兩晋時譯  如阿彌陀佛國 

【按：「六事散」疑為「七事散」之筆誤】 

出處： 

1、佛入法華三昧，眾不見佛。 

※參見《佛說法華三昧經》卷 1 (CBETA, T09, no. 269, p. 285, c28-p. 286, b15)： 

佛在羅閱祇耆闍崛山中，與諸尊弟子比丘千二百五十，菩薩七萬三千人，諸釋梵不可

復計，十方飛來無央數，皆神通妙達，復有他方恒邊沙諸天人及諸菩薩，如是等百億

千恒沙皆來會，在佛前坐。 

時舍利弗、須菩提等諸尊菩薩皆有疑，心念言：「何因緣諸上人皆來在是間會？有何異

要之瑞應？」爾時，諸弟子起疑心念，為佛作禮長跪，欲問佛。 

佛時已放無數光從口出，若千億億稍稍引大遍虛空明，遠照恒邊沙剎土，地復震動，

於是盡明，即不復見佛身相。大眾愕然，共議：「佛三昧為何所之趣？」各自思之，即

便還坐三昧求佛至處。座前有菩薩名慧相，便報言：「善哉，善哉！當爾賢者思惟，了

不知所至處。」 

須臾，羅閱王後宮太子皇女及婇女夫人三萬二千人，皆從共來詣山中，到不見佛。復

有不想菩薩問王：「將從何多？」王名辯通，答言：「見佛光明故來耳。」 

王女名利行，便問菩薩：「佛今所在？為到何方？」 

答曰：「向已求佛，了不知。」 

處女答曰：「卿是佛第一神通者，應當知處。」 

菩薩答曰：「且坐。」須臾頃，地即震動。從地中出，坐自然大寶蓮華上，眾坐上人愕

然。 

王女利行起，為佛作禮訖，住佛前說偈問佛： 

「向見大光明，  疑佛有異要， 

 故來將大眾，  欲問心狐疑。 

 …… 

 具為現眾等，  分別解說之， 

 向所三昧處，  所名在何所？」 

佛語女利行：「所問甚深，當為汝分別說。向所三昧，名法華。譬如大國中有一樹，有



一華覆三千大千剎土，其香熏恒邊沙佛國。若有人得聞名字、若知解，自然疾得是三

昧；若諸病痛者得聞是三昧，應時自解，人根眾病消盡。」 

女利行問佛：「何謂華之威德乃有是慧？」 

佛語女利行：「華者，一樹之色，人見莫不愛樂。欲得之者，法華三昧是。生死中之

色，大光受有形。人不知、不聞、不信是三昧，不奉行之，未應菩薩不見慧。失人之

本，反隨沫流，終已不見明。」 

2、佛答女利行：二事、四事、三十六事。 

※參見《佛說法華三昧經》卷 1 (CBETA, T09, no. 269, p. 286, b15-p. 287, a10)： 

女利行復問佛：「今欲得是三昧，行何法？有幾事行得人中？願佛弘慈恩潤，廣開行

議，令一切聞解皆入三昧中。」 

佛言：「善哉，善哉！多所度脫，永度無極。有二事。何謂為二？一者、知法身如幻如

化，二者、知婬怒癡無根無形。」 

佛爾時說偈言： 

「法身有一切，  化幻現沈浮； 

 婬怒癡無形，  如水現泡沫。 

 觀察人身物，  如滅無形住， 

 離散合自成，  分別計皆空。」 

佛語女利行：「復有四事，別如行三昧者。何謂為四？一者、行戒無色想，二者、行檀

無受者，三者、不厭無亂者，四者、行智無愚者，是為四。」 

佛爾時說偈言： 

「不犯戒無毀、  行檀不入智、 

 不厭無癡亂、  不愚無智慧， 

 不說無行者，  有行不言向。 

 三昧可得入，  無處無中邊。」 

佛語女利行：「復有三十六事，是為三昧所見事。何謂三十六事？不見生、不見死、不

減、不增、不出、不入、不在外、不在內、無住、無止、無水色、無火色、無風色、

無地色、無痛、無痒、無思、無想、無生、無死、無識、無貪、無婬、無瞋、無恚、

無愚、無癡、無慳、無施、無惡、無善、無心、無意、無識行、不起上若干事、不滅

上若干事，如一無形像，是為三十六事法華所見事。」 

佛爾時說偈言： 

「不想念無念，  不行色想要， 

 無行法華淨，  空寂無吾我。 



 不處有入中，  沒滅無形像； 

 不觀善以惡，  俱皆空自然。」 

佛告女利行：「法華三昧所見，譬亦如是。」 

佛說是三十六事品時，無數天人及世間大眾，人及王所侍從，大小合有四十億萬，皆

發無上正真道意；女利行及後宮人三萬二千婇女、夫人，逮得無所從生法樂。 

於中立女見眾人皆發道意，心甚歡喜，起為佛作禮。繞佛三匝，住佛前說偈言： 

「世尊實神妙，  演知三世事， 

 斷世婬怒垢，  開化沫流人， 

 …… 

 合聚於沫生，  三昧豫生行， 

 便使於空中，  得慧如上首。」 

  法有八事行，教有六事除，人有六事散。 

※參見《佛說法華三昧經》卷 1 (CBETA, T09, no. 269, p. 287, a11-b15)： 

女利行說偈已，作是念：「今欲教授人，不見法則，何事開解人？」 

佛即知女心中念，便語女：「欲持何法？教何人法？復何所在人？復何所止？」 

立女白佛言：「如是所說，無法、無教、無人。」 

佛語女：「無法有八事行，無教有六事除，無人有七事散。」 

女問佛：「何謂八事行、六事除、七事散？」 

佛言：「一者、直見不邪，二者、直聞不聽，三者、直治不曲，四者、直說不煩，五

者、直行不迷，六者、直念不思，七者、直意不動，八者、直受不尋，是為八事行無

法。 

「何謂無教六事除？一者、不念有見無見無，二者、不念有聲無聲無，三者、不念有

味無味無，四者、不念有香無香無，五者、不念有觸無觸無，六者、不念有意無意

無，是為六事除。 

「何謂無人七事散？無水色、無風色、無火色、無地色、無心色、無識色、無行色，

是為七事散。無人可教，當作此解。」 

佛爾時說偈言： 

「若有解法華，  三昧要句品， 

 當念勤精進，  曉解得正言。 

 …… 

 便能行施法，  以慧為布施， 



 說慧等如是，  諸佛皆稱歎。」 

女聞說是時，倍復踊躍歡喜，起為佛作禮，踊在空中去地七尺，還坐金剛蓮華上。 

3、利行說，法無男女。大人所行，在「普等」。 

※參見《佛說法華三昧經》卷 1 (CBETA, T09, no. 269, p. 287, c24-p. 288, a15)： 

時舍利弗心念：「女子乃有是辯，何不去女作男？」 

佛即知舍利弗心所念，便語舍利弗：「汝自問女。」 

舍利弗即問：「唯，女利行！所說非常事，如與如來共對語。何不去女作男？」 

女利行答言：「唯，舍利弗！道德之要以慧善見，不視於四色——是地、水、火、風—

—五情合、六入為衰。心意識如幻如化，出入無形。癡意不盡，故與三流對，更出浮

沈。何足珍？雖漏盡結解，有不淨想，無色如為惡，苦住反為樂。」 

舍利弗問：「學佛之法，應有謗毀言不？」 

女問：「賢者舍利弗！云何為謗毀？」 

答言：「一好、一惡，是為謗毀。」 

女報言：「未曉、未了。大人所說，不以小為小、大為大。好惡無二，等無異。謗身，

身是色；謗意，意無形。四色法空，無形、無造，何所受謗毀者？」 

舍利弗答曰：「卿所說是菩薩大人所行，卿未應菩薩，何緣乃說此事？」 

女報言：「大人為以何立？」 

報言：「普等為言。何謂為普？教授十方人，遠苦得道，是為普。唯賢者所說，不說

普，說生死勤苦耳。」 

女語舍利弗：「謂為普者，不見有人、無人，有教、無教，有法、無法所念，是曰為

普。不為見生死苦，欲教之，令得道，是為普。」 

4、大眾盡作沙門，盡受訣。──聲聞亦得不退轉。 

※參見《佛說法華三昧經》卷 1 (CBETA, T09, no. 269, p. 288, b27-p. 289, b6)。 

1、此經似兩晋時譯  如阿彌陀佛國 

※參見《佛說法華三昧經》卷 1 (CBETA, T09, no. 269, p. 289, b3-6)： 

佛時笑，五色光出，照於十方佛剎。人民皆發願：「令我得道如佛，天下飲食自然在

前，如忉利天上；其國菩薩皆如阿彌陀國中。」 

 


